
 

 

ҶАЛАСАИ ШӮРОИ ОЛИМОНИ ПАЖӮҲИШГОҲ 

БАРГУЗОР ГАРДИД 

 

25 сентябри соли 2026 дар Пажӯҳишгоҳи рушди маориф ба 

номи Абдураҳмони Ҷомии Академияи таҳсилоти Тоҷикистон 

ҷаласаи навбатии Шӯрои олимон баргузор гардид. Ҷаласаро 

директори Пажӯҳишгоҳ, номзади илмҳои техникӣ Сироҷиддин 

Ниѐзӣ оғоз намуда, доир ба натиҷаҳои фаъолияти илмӣ-таҳқиқотӣ ва 

илмию методии сохторҳои Пажӯҳишгоҳ дар нуҳ моҳи соли 2026 

суханронӣ кард. Таъкид гардид, ки тақвияти таҳқиқоти илмӣ, баланд 

бардоштани сифати корҳои пажӯҳишӣ ва татбиқи натиҷаҳои онҳо 

дар амалияи таълим аз самтҳои муҳимми фаъолияти Пажӯҳишгоҳ ба 

шумор мераванд. Дар ин замина суханони Асосгузори сулҳу ваҳдати 

миллӣ — Пешвои миллат, Президенти Ҷумҳурии Тоҷикистон 

муҳтарам Эмомалӣ Раҳмон ѐдоварӣ гардиданд: «Ман дастгирӣ ва 

таваҷҷуҳ ба ин соҳаҳои муҳимму тақдирсозро сармоягузорӣ ба 

ояндаи дурахшони миллат ва бақои давлат мешуморам». Тибқи 

масъалаи якуми рӯзнома, ҳисобот оид ба фаъолияти кормандони 

раѐсат, шуъбаҳо, лабораторияи илмӣ-таҳқиқотӣ ва китобхонаи 

илмии Пажӯҳишгоҳ дар нуҳ моҳи соли 2026 мавриди баррасӣ қарор 

гирифт. Зимни муҳокима иҷрои нақшаҳои илмӣ-таҳқиқотӣ, татбиқи 

стратегияву барномаҳои давлатии соҳа, густариши ҳамкорӣ бо 

муассисаҳои таълимӣ, баланд бардоштани сифати озмоишу таҳқиқот 

ва татбиқи натиҷаҳои корҳои илмӣ дар амалияи таълим таҳлил 

гардида, фаъолияти сохторҳои дахлдор дар давраи ҳисоботӣ 

қаноатбахш арзѐбӣ шуд. Дар доираи масъалаҳои ҷорӣ Бобоева 

Маҳина Равшановна, мудири шуъбаи муассисаҳои томактабӣ, 

ибтидоӣ, бознигариву такмили стандарт, барномаҳои таълимӣ ва 

китобҳои дарсӣ, оид ба вазъи омӯзиши забонҳои хориҷӣ дар 

муассисаҳои томактабии шаҳру ноҳияҳои Хуҷанд, Конибодом, 

Исфара, Бобоҷон Ғафуров ва Спитамен гузориш пешниҳод намуд. 

Пас аз муҳокима ҷиҳати такмили омӯзиши забонҳои хориҷӣ, 

мутобиқати барномаҳо ва дастурҳои методӣ ба талаботи 

стандартҳои амалкунанда ва тақвияти корҳои омӯзишию назоратӣ 

пешниҳодҳои мушаххас ироа гардиданд. Ҳамчунин, дастури 

методии ходими калони илмӣ И. Давлатшоев таҳти унвони 

«Ташаккули маърифати ҳуқуқии хонандагони синфҳои 5–11 ҳамчун 

омили муҳимми арзишманди педагогикаи миллӣ» мавриди баррасии 

илмӣ қарор гирифт. Дар идомаи ҷаласа мавзуъҳои рисолаҳои илмии 

унвонҷӯѐни соли якум мавриди муҳокима қарор гирифтанд. Аз 

ҷумла, мавзуъҳои таҳқиқотии 2 - нафар- Исмоилзода Баҳром Мансур, 

Муҳиддинзода Баҳриддин ба ҳайси унвонҷӯ-докторант ва Ғанизода 

Гулчеҳра Самӣ, Хоркашов Мустафо, Сафаров Рустам 

Мақсудшоевич, Яқубзода Амиршоҳ, Шокирова Раънохон 

Хайриддиновна ба ҳайси унвонҷӯ баррасӣ гардида, вобаста ба самт, 

мазмун ва роҳбарии илмии онҳо қарорҳои дахлдор қабул карда 

шуданд. Зимни муҳокима аъзои Шӯрои олимон доир ба мубрамияти 

мавзуъҳои илмӣ, аҳаммияти назариявию амалии таҳқиқот, 

мутобиқати онҳо ба самтҳои афзалиятноки рушди илму маориф ва 

зарурати тақвияти сифати корҳои диссертатсионӣ фикру андешаҳои 



худро иброз намуданд. Дар анҷоми ҷаласа аз рӯйи ҳамаи масъалаҳои 

баррасишуда қарорҳои дахлдор қабул гардида, ҷиҳати иҷрои 

босифат ва саривақтии онҳо ба масъулон супоришҳои мушаххас 

дода шуданд. 

 

 
 

 
 

 



 
 

 
 

 

 


